
Tíðindini um, at býráðssamgongan 
á Tvøroyri er slitnað koma kanska 
ikki so óvæntað kortini.

Tað var rættiliga buldrasligt til 
seinasta býráðsval, tá tey í Javn­
aðarflokkinum á Tvøroyri ikki 
kundu semjast um, hvørt borgar­
stjórin skuldi sleppa at stilla upp­
aftur. Stríð var um eitt svar, sum 
kom ella ongantíð kom frá Kristini 
Michelsen, sum tí heldur ikki kom 
á listan hjá javnaðarfelagnum.

Á Tvøroyri eru tey von við slíkt 
stríð. Tí júst tað sama hendi í 1984, 
tá Froðbiar Sóknar Javnaðarfelag 
fór í tvíningar.

Tað førdi til, at annar javnaðar­
flokkurin setti hin uttan fyri ávirk­
an – og at aðrir borgarstjórar komu 

til valdið, sum ikki vóru javnaðar­
menn – nakað, sum var púra óvan­
ligt á Tvøroyri.

Í 16 ár stóð hetta stríðið við. Í 
2000 løgdu tey stríðsøksina og 
samdust um ein lista. Men 16 ár 
seinni – í fjør, var aftur galið. Og 
tí vóru aftur tveir javnaðarlistar á 
Tvøroyri.

Og søgan endurtók seg, at ann­
ar javnaðarflokkurin helt hin utt­
an fyri ávirkan. Men tað gekk so 
bara í átta mánaðir, tí fríggjadagin 
varð greitt, at ein av tveimum, sum 
vórðu vald á Kommunulistanum 
hjá borgarstjóranum, sum saman 
við Borgaralistanum helt Javnað­
arflokkin uttanfyri – sleit nýggju 
samgonguna, og tí situr Kristin 

Michelsen nú í minniluta.
Men tað koppar ikki borgar­

stjóran av trúnuni, at hann fær 
meirilutan av kommunustýrinum 
ímóti sær.

Kristin Michelsen kann halda 
fram sum borgarstjóri, tí hann er 
valdur fyri fýra ár. Men hann fær 
ikki stýrt býnum á sama hátt, tí 
nú verður tað andstøðan, sum pol­
itiskt skal siga, hvar skápið skal 
standa – og gera av, um borgar­
stjórin skal sleppa at sita á tingi.

Spurningurin er so, hvussu 
hetta spælir av. Sama skilið var í 
Fuglafjarðar býráð í síðstu setu. 
Men borgarstjórin helt út og vann 
sær meiriluta aftur á valinum.

Tá Páll á Reynatúgvu misti 

meirilutan fyri nøkrum árum síð­
ani í Sands bygdarráð, legði hann 
frá sær sum borgarstjóri.

Á Tvøroyri er støðan tann, at 
Kristin Michelsen fyrst skal fyri 
veljarans dóm sum løgtingsmaður, 

áðrenn kommunuval verður aftur. 
Spurningurin er tó, um Kristin 
Michelsen sleppur at stilla upp til 
løgtingsvalið fyri Javnaðarflokkin, 
tá hann hevur »svikið« flokkin á 
Tvøroyri?

Hann kann vallast velja uttan­
flokka, tí tað krevur um 1.000 at­
kvøður.

So skal hann gera sær tankar 
um at sleppa inn aftur um ting­
gáttina, so má hann stilla upp fyri 
annan flokk, um hann ikki semist 
við Javnaðarflokkin fyri ta tíð. 

Tað krevur um 1.000 atkvøð­
ur at verða valdur uttanflokka

Sleppur kristin aftur á ting?

Hevði 
vætnað 
mær 
meira
Heðin Mortensen 
Kjak síða 11

Mikudagsblaðið verður borið ókeypis til hvørt húsarhald í Føroyum!

– Metir løgmaður, at upp­
skotið til stjórnarskipan 
uppfyllir krøvini til lógar­
uppskot, sum eru ásett í 
tingskipanini?

– Ætlar løgmaður at geva 
øllum flokkum á tingi somu 
atgongd til embætisverkið, 
nú teksturin í stjórnarskip­
anini skal greinast fyri før­
oyingum?

Hesar spurningar fer 
Bárður Nielsen, løgtings­
maður, at seta løgmanni á 
tingfundinum í dag. Ting­
maðurin vísir á, at løgmaður 
hevur í miðlunum boðað 
frá, at nú fer samgongan at 
miðla stjórnarskipanina, ið 
sambært løgmanni sjálv­
um annars ikki er eitt sam­
gongumál, á ein einfaldan og 
vælskiljandi hátt, soleiðis at 
tað er lættari og skjótari at 
seta seg inn í, og skapa sær 
eina meining um.

Víðari sigur løgmaður, at 
samgongan fer at gera meira 
kunningartilfar, so innihald­
ið verður miðlað á ein meira 
einfaldan hátt, og at fleiri 
fólk vónandi fara at luttaka í 
kjakinum. Og at hóast freist­
in er farin, so verður fram­
haldandi møguligt at senda 
viðmerkingar, bæði til Løg­

mansskrivstovuna, ið síðani 
koyrir viðmerkingar víðari 
til Løgtingið, og beinleiðis til 
Løgtingið.

Bárður Nielsen heldur, at 
her kemur bland í uppbýtið 
millum lóggevandi valdið, ið 
er Løgtingið, og útinnandi 
valdið, ið er landsstýrið.

– Vónandi fer løgmaður at 
virða allar partar í málinum, 
soleiðis at eisini tey, ið ikki 
eru samd við tulkingini hjá 

løgmanni, fáa sama møgu­
leika til at brúka embætis­
verkið, eftir at málið er latið 
Løgtinginum til viðgerðar. 

– Tingskipanin ásetir, at 
lógaruppskot skulu inni­
halda viðmerkingar, bæði 
almennar og serstakar við­
merkingar til hvørja grein 
sær, har greitt verður frá 
innihaldinum av hvørjari 
einstakari grein í uppskoti­
num. Eisini skal her verða 
greitt frá ætlanini við grein­
ini, og hvussu hon skal skilj­
ast, sigur Bárður Nielsen.

Hann leggur afturat, at 
eisini verður ásett í ting­
skipanini, at løgtingsfor­
maðurin skal, eftir at hava 
fingið samtykki frá for­
mansskapinum, mæla Løg­
tinginum til at vísa burtur 
uppskot, sum ganga í móti 
stýrisskipanarlógini ella 
tingskipanini. 

– Tað kann tí undra, at løg­
maður ætlar at leggja stjórn­
arskipanina fyri Løgtingið, 
ið ikki fylgir ásetingunum í 
tingskipanini, og spennandi 
verður at síggja, um tingskip­
anin verður fylgd í hesum 
týdningarmikla málið fyri 
Føroyar.

Bárður ivast í um løgmaður 
heldur tingskipanina

Bjarni Hammer 
og hansara fólk 
kunnu nú kroysta 
Kristin Michelsen 
at velja ímillum 
borgarstjóra­
sessin og løg­
tingssessin

Stríðið um valdið í Tvøroyrar 
býráð kann ávirka landsstýr­
issamgonguna og uppskotið 
um fiskivinnunýskipan.

At borgarstjórin á Tvøroyri 
er komin í stríð við lokala 
javnaðarfelagið og ikki slapp 
á listan hjá flokkinum til bý­
ráðsvalið førdi til, at hann 
stillaði upp á egnum lista – 
sum gjørdist størsti listin á 
býráðsvalinum.

Avbjóðingin hjá borgar­
stjóranum og Javnaðarflokk­
inum er, at løgtingsval verður 
áðrenn næsta kommunuval. 
Og um Kristin Michelsen ikki 
sleppur á listan hjá Javnaðar­
flokkinum, hvat ger hann so?

Og so er tað semjan um 
fiskivinnunýskipanina. Hvar 
liggur hon, nú Kristin Michel­
sen hevur mist valdið í býráð­
num á Tvøroyri?

Tað eru spurningar, sum 
helst verða svaraðir næstu 
dagarnar.

Ein annar veruleiki er, 
at Bjarni Hammer og hini 
trý í andstøðuni nær sum 
helst kunnu kroysta Kristin 
Michelsen úr borgarstjóra­
sessinum ella løgtingssess­
inum. Tí tey kunnu nær sum 
helst broyta avgerðina um, 
at borgarstjórin eisini kann 
røkja løgtingsstarvið.

Kvettið á Tvøroyri 
fær ávirkan

Bárður Nielsen heldur ikki 
nógv um uppskotið hjá løg­
manni um stjórnarskipan


